
Sadashiva Stotram 2

సదాశివస్తోత్రమ్  ౨

ఓం నమః పరమకల్యాణ నమస్తే విశ్వభావన
నమస్తే పార్వతీనాథ ఉమాకాన్త నమోఽస్తు తే ॥ ౪౭-౨౩౩॥
విశ్వాత్మనే విచిన్త్యాయ గుణాయ నిర్గుణాయ  చ ।
ధర్మాయ జ్ఞానమోక్షాయ  నమస్తే సర్వయోగినే ॥ ౪౭-౨౩౪॥
నమస్తే కాలరూపాయ త్రైలోక్యరక్షణాయ  చ ।
గోలోకఘాతకాయైవ  చణ్డేశాయ  నమోఽస్తు తే ॥ ౪౭-౨౩౫॥
సద్యోజాతాయ దేవాయ నమస్తే శూలధారిణే ।
కాలాన్తాయ చ కాన్తాయ చైతన్యాయ  నమో నమః ॥ ౪౭-౨౩౬॥
కులాత్మకాయ కౌలాయ చన్ద్రశేఖర  తే నమః ।
ఉమానాథ నమస్తుభ్యం యోగీన్ద్రాయ  నమో నమః ॥ ౪౭-౨౩౭॥
సర్వాయ సర్వపూజ్యాయ ధ్యానస్థాయ  గుణాత్మనే ।
పార్వతీ ప్రాణనాథాయ  నమస్తే పరమాత్మనే ॥ ౪౭-౨౩౮॥
ఏతత్స్తోత్రం   పఠిత్వా చ స్తౌతి యః పరమేశ్వరమ్ ।
యాతి రుద్రకులస్థానం   మణిపూరం విభిద్యతే ॥ ౪౭-౨౩౯॥
ఏతత్ స్తోత్రప్రపాఠేన   తుష్టో భవతి శఙ్కరః ।
ఖేచరత్వం పదం నిత్యం దదాతి పరమేశ్వరః ॥ ౪౭-౨౪౦॥
ఇతి శ్రీరుద్రయామలే   ఉత్తరతన్త్రే సదాశివస్తోత్రం  సమ్పూర్ణమ్  ॥ ౪౭॥
The numbers correspond to paTala and verse numbers from

Rudrayamala uttaratantra.

